
18 mart Çanaqqala Zəfəri  

Türk tarixinin şərəf salnaməsi 

Bu müqəddəs savaşa qatılmaq üçün 3 mindən çox azərbaycanlı türkçülük, İslam və 

Vətən uğrunda canlarından keçən 253 min məhmətçiklə eyni taleyi paylaşaraq 

qəhrəmancasına şəhid olmuşdur 

1915-ci il martın 18-dən 1916-cı il yanvarın 9-dək davam edən Çanaqqala 

döyüşünün Türkiyə tarixi üçün çox böyük əhəmiyyəti var. Çanaqqala müharibəsi  

Birinci dünya müharibəsi dövründə   Osmanlı dövləti ilə Antanta 

dövlətləri (İngiltərə, Fransa, Anzaklar (Avstraliya və Yeni Zellandiya) arasında baş 

vermişdir.  Osmanlı dövlətinə məxsus boğazlar strateji baxımdan Antanta 

dövlətləri üçün ən əlverişli şans sayılırdı. Boğazları tutmaqla onların məqsədi 

Almaniya ilə Osmanlı Türkiyəsini bir-birindən təcrid etmək və İstanbulu ələ 

keçirməklə Osmanlı Türkiyəsinin Qara dənizdə hökmranlığına birdəfəlik son 

qoymaq idi. İstanbulu ələ keçirməyin ən real qapısı olan Çanaqqala boğazının 

təhlükəsizliyi hələ 1914-ci ilin avqustundan nəzarətə götürülmüşdü. 1914-cü il 

noyabrın 3-də ingilis və fransız qüvvələri boğazın ağzına  doğru yaxınlaşdılar. 

İngilislər Seddülbahir və Ərtoğrul qalalarını, fransızlar da Anadolu yaxtasında 

Qumqala və Orhaniyə qalalarını topa tutdular. İngilis sualtı qayıqları dekabrın 2-də 

boğaza girdi və 750 metr irəlidə yerləşən “Mesudiye” zirehli gəmisinə mərmi 

ataraq gəmini batırdı. Bu iddialarla İngiltərə 1915-ci il yanvarın 28-də Osmanlı 

dövləti ilə döyüş qərarı verdi və bu qərara Fransa da qoşuldu. Fevralın 19-da 

düşmən döyüş gəmiləri amansız bombardmanla xeyli irəlilədi. Martın 18-də 

ingilis-fransız gəmiləri şiddətli atəşə başladılar. Mecidiyye və Hamidiyyə 

istehkamları ardıcıl atəşə tutuldu. 

Bu dövrdə Mustafa Kamal Paşayа Аnаfаrtаlаr cəbhəsində оrdu qruplаrındаn birinə 

rəhbərlik еtmək tаpşırılmışdı. Həmin dövrdə cəbhədə vəziyyət аğır оlаrаq qаlırdı. 

Dənizdən hücumlа Çanaqqalanı ələ kеçirə bilməyəcəyini аnlаyаn düşmən tаktikаnı 

dəyişərək Mustafa Kamal Paşanın dеdiyi kimi, Seddülbahirdən quruyа qоşun 

çıxаrmаğа bаşlаyır. 1915-ci il aprеlin 25-də аdıçəkilən istiqаmətdə quruyа çıxаrılаn 

ingilis-frаnsız əsgərləri ilə Osmanlı оrdusu аrаsındа о dövrün ən qаnlı döyüşləri 

bаşlаyır. Bаşdаn-аyаğа qədər silаhlаnаn çоxsаylı düşmən qаrşısındа Osmanlı 

əsgərlərinin sаyı оlduqcа аz idi.. Ağır döyüşlər gedərkən əsgərlərin mərmilərinin 

bitdiyini görən Mustafa Kamal onlara süngülərini tüfənglərinə keçirməyi əmr etdi . 



18 mart Çanaqqala Şəhidlərini Anma Günü olaraq elan edilmişdir. Müttəfiqlər 

üçün isə bu döyüş, əsgəri bacarıqsızlıq və fəlakət simvolu olaraq sayılmışdır.  

Avropalılar zəif hesab etdikləri Osmanlı Dövlətini boğazlardan bir hücumla 

qovacaqlarını düşünürdülər. Bu zaman Rusiyanın dəstəklənilməsi mümkün 

olacaqdı, həm də Osmanlı Dövlətinin məğlubiyyəti ilə Almaniya bir müttəfiqini 

itirmiş olacaqdı. 19 fevralda 1915-ci ildə, güclü Fransız qüvvələri ilə İngilis Elizabet 

döyüş gəmisi Osmanlı sahil qüvvələrini bombalayaraq ilk Çanaqqala hücumunu 

başlamış oldular. Mustafa Kamal bu döyüşdə Conkbayırı Anafartalar və 

Arıburnunda hərdi vəzifələr yerinə yetirmişdir. Döyüşlərin ilk günü 

Conkbayırındakı müdaxiləsi və döyüşün son mərhələlərində üzərinə götürdüyü 

vəzifələr, Mustafa Kamalın əsgəri qabiliyyətlərini ortaya çıxarmış, "Anafartalar 

Qəhrəmanı" olaraq tanınmasını təmin etmişdir. Bu vəziyyət daha sonraları Mustafa 

Kamalın milli liderliyini ortaya çıxarmışdır. 

 


